
Пазакласнае мерапрыемства
ў рамках  тыдня беларускай мовы і літаратуры
“Мой чароўны беларускі край”
для вучняў 8-9 класаў


Мэта: стварыць умовы для абагульнення ведаў вучняў, набытых пад час урокаў беларускай мовы і літаратуры; удасканаленне навыкаў групавой работы; развіццё ў школьнікаў творчых здольнасцей, кемлівасці, артыстызму; выхаванне любові да роднай мовы, цікавасці да моўнага багацця беларускага народа.
Эпіграф:
Якія знаёмыя назвы і словы,
Якая цудоўная родная мова!
І ўсё мілагучна для слыху майго:
І звонкае “дзе” і густое “чаго”...  
         
Ход мерапрыемства
Уступнае слова настаўніка. 
Сёння мы сабраліся тут для таго, каб паказаць нашы веды аб сваёй Радзіме, аб яе культуры, гісторыі, трыдыцыях і звычках.  Любіць сваю краіну немагчыма, калі не ведаеш, чым яна жыла, як жыве зараз, да чаго імкнецца. Вывучаць, пазнаваць, разумець сваю зямлю, яе народ, бадай, самая галоўная наша задача. Такім чынам, мы будзем адказваць на пытанне: «Якая яна, наша Беларусь?» і будзем казаць нашай краіне “Як ты сэрцу майму міла, дарагая Беларусь!”
1 конкурс “Прывітанне”
Журы павінна ацаніць эмблемы кожнай каманды і прывітанні.
2 конкурс  “Пазнай горад”
Гэта прыгранічны горад - адзін з самых старажытных гарадоў Беларусі (год заснавання 1019-й). У свеце больш вядомы па гераічнай абароне крэпасці ў гады другой сусветнай вайны - сімвалу незламанай стойкасці і мужнасці савецкіх воінаў. (БРЭСТ)	
         Адзін з самых старажытных гарадоў Беларусі (год заснавання 974-й) размешчаны на рацэ Заходняя Дзвіна, у зліцця рэк Віцьба і Лучоса. Гэта буйны прамысловы і культурны цэнтр Беларусі. Тут знаходзіцца адзін з найстарэйшых тэатраў Беларусі - Нацыянальны акадэмічны драматычны тэатр імя Я. Коласа і Беларускі тэатр "Лялька". (ВІЦЕБСК)
         Другі па колькасці насельніцтва горад Беларусі. У летапісе ўпершыню згадваецца пад 1142г. Стаіць на рацэ Сож пры ўпадзенні Іпуці. У горадзе працуюць больш за 100 прамысловых прадпрыемств; дзейнічаюць драматычны тэатр, тэатр лялек, цырк і філармонія. (ГОМЕЛЬ)
         Горад размешчаны побач з дзяржаўнай мяжой па абодвух берагах Нёмана пры ўпадзенні ў яго ракі Гараднічанкі. Узнік у канцы X ст., упершыню ў летапісе згадваецца пад 1127г. Тут знаходзіцца адзіны ў краіне музей гісторыі рэлігіі, музей рамёстваў, дома музеі М.А.Багдановіча, Э. Ажэшка, абласны драматычны тэатр і тэатр 4кукол, самы стары ў Беларусі заапарк. (ГРОДНА)
Знаходзіцца на рацэ Дняпро. Здаўна горад быў буйным адміністрацыйным цэнтрам. У канцы 30-х гг. XX ст. распрацоўваўся праект пераносу сталіцы Беларусі ў гэты горад, але з далучэннем заходняй Беларусі да БССР у 1939г. такая неабходнасць у гэтым адпала. Сведчаннем былых планаў адміністрацыйны будынак - аналаг Дома ўрада ў Мінску. (Магілёў)
Галоўны палітычны, эканамічны, навуковы і культурны цэнтр краіны. Размешчаны на рацэ Свіслач, амаль у цэнтры краіны. Тут налічваецца 16 музеяў, 11 тэатраў, праводзяцца шматлікія фестывалі. Дзейнічае адзіны ў Беларусі метрапалітэн. (МІНСК)
3 конкурс “Віктарына”
1. Сталіца Рэспублікі Беларусь.
2. Другі хлеб беларусаў.
3. Назавіце дзяржаўную мову Рэспублікі Беларусь
4. Калі адзначаецца Дзень Незалежнасці Беларусі?
5. Найбольш вядомы прыродны запаведнік у нашай краіне.
6. Хто зрабіў славуты крыж па загадзе Ефрасінні Полацкай?
7. Множны лiк назоўнiка чалавек.
8. Птушка – сімвал Беларусі.
9. Назавіце імя першай беларускай асветніцы?
10. У якім народным свяце існуе звычай скакаць праз вогнішча і пускаць вянкі?
11. Самае вялікае возера Беларусі?
12. Назва якога горада паходзіць ад ракі Палаты?
13. Назавіце дзяржаўныя сімвалы Рэспублікі Беларусь.
14. На якой рацэ стаіць горад Гомель?
15. Колькі абласцей у складзе нашай рэспублікі?
4 конкурс “Словы-змейкі”
Сябры, умовы гэтага конкурсу такія: першы член каманды запісвае на лісце паперы любое слова, якое з’яўляецца адушаўлёным назоўнікам. Затым перадае лісток наступнаму члену каманды, які прыдумвае слова, што пачынаецца з апошняй літары папярэдняга (словы не павінны паўтарацца). Даецца на конкурс 3 хвіліны. Пераможа тая каманда, якае складзе даўжэйшую змейку.
5  конкурс “Пазнай твор па яго пачатку”
1) Каб любіць Беларусь наше мілую,
Трэба ў розных краях пабываць.
Разумею цяпер, чаму з выраю
Жураўлі на Палессе ляцяць. (“Жураўлі на Палессе ляцяць” Алесь Ставер)
2) Гэта не камень, а чаравік.
А хто забыў яго? Сам ледавік.
Гэта ж ён пеша тупаў здалёк,
Сляды-каменні здалёк валок. (“Камень ля вёскі Камень” Казімір Камейша)
3) Сівавусы, згорблены, я залёг між цінай
І гадамі грэюся – сплю на дне ракі.
Твар травой аблытаны, быццам павуцінай,
Засыпаюць грудзі мне жоўтыя пяскі. (“Вадзянік” Максім Багдановіч)
4) Было ў салдата два полі,
Поле, дзе кветкі ірваў,
Бегаў з сябрамі на волі,
І поле, дзе ён ваяваў. (“Два полі” Анатоль Вярцінскі).
5) Паміж пустак, балот беларускай зямлі,
На ўзбярэжжы ракі шумнацечнай,
Дрэмле памятка дзён, што ў нябыт уцяклі, -
Ўдзірванелы курган векавечны. (“Курган” Янка Купала).
6) Па-над белым пухам вішняў,
Быццам сіні аганёк,
Б’ецца, ўецца шпаркі, лёгкі
Сінякрылы матылёк. (“Маёвая песня” Максім Багдановіч).
6 конкурс “ Пазнай фразеалагізм!”
Кожны ўдзельнік каманды выходзіць да стала, за якім знаходзіцца журы, і выцягвае са стоса картку з фразеалагізмам. Яго задача – з дапамогай мімікі, жэстаў і тых рэчаў, якія ляжаць на стале, растлумачыць фразеалагізм. Задача членаў каманды – пазнаць гэты фразеалагізм.
Фразеалагізмы: з кута ў кут, абвесці вакол пальца, закасаўшы рукавы, матаць на вус, па галоўцы гладзіць, брацца за жывот, кляваць носам, хоць касой касі, зарубіць на носе, язык часаць, рукамі разводзіць, сядзець склаўшы рукі, язык высалапіўшы, абіваць парогі, віляць хвастом, задзіраць нос, за язык пацягнуць, зуб на зуб не пападае, круціць носам.
7 конкурс “Аматары беларускага фальклору”
У мяне ёсць 2 канверты, аднак лістоў у іх няма. У канвертах знаходзяцца вядомыя беларускія прыказкі. Праўда, нейкі маленькі шкоднік пажартаваў і разрэзаў прыказкі напалам, а пасля яшчэ і ўсё пераблытаў. Але я думаю, для нас гэта не праблема.
Заданне: за 3 хвіліны ўзнавіць як мага больш беларускіх прыказак. А іх тут схавана роўна 10.
1.Са свайго языка спусціш –/ на чужым не зловіш.
2.Слухай многа, /а гавары мала.
3.У добрую часіну сказаць,/ а ў ліхую прамаўчаць.
4.Адною рукою/ і вузла не завяжаш.
5.Дзе розумам не дайду, /дык у кніжцы знайду.
6.Новых сяброў нажывай, /але старых не забывай.
7.Ладзь калёсы зімой, /а сані летам.
8.Лепей мець вераб’я ў руцэ,/ чым арла на суку.
9.Не раскусіўшы арэх, /зерня не з’ясі.
10.Госць на парог – /гаспадыня за пірог.
8 конкурс “Канструяванне слоў”
Капітаны выклікаюцца да дошкі. Даецца слова, і капітан з яго літар павінен прыдумаць і на адваротным баку дошкі за тры хвіліны напісаць як мага больш слоў, у склад якіх павінны ўваходзіць толькі тыя літары, якія ёсць у зыходным слове. Слова : мовазнаўства.
9 конкурс “Цытуем”
І мы пераходзім да наступнага этапу "Цытуем".
Ваша задача-- працягнуць фразу з вядомага верша. (3 балы).
Дадатковае заданне--назваць аўтара (3 балы) і твор (3 балы).
1. У любімай мове, роднай, наскай,
Ах, якія словы:"Калі ласка!.."
Як звіняць яны сардэчнаю струною,
Праз усё жыццё ідуць са мною.
Трапіць госць у будзень, а ці ў свята:
...
(-Калі ласка, калі ласка ў хату!)
“Калі ласка”,  П.Броўка

2.Ніхто здамашніх не згадае,
Чым рэчка Костуся займае,
Якая іх звязала сіла,
І ....
(чым яна так хлопцу міла)
“На рэчцы”,  Я.Колас

3. Калі марнею ад нягод
І сэрцу цесна,
Я ўспамінаю радавод
І ...
(продкаў песні)
“Продкі”, Алесь Пісьмянкоў

 4. Зорка Венера ўзышла над зямлёю,
Светлыя згадкі з сабой прывяла…
Помніш,….
(калі я спаткаўся з табою,
Зорка Венера ўзышла.)
“Раманс” М.Багдановіч

5. Між алешын, кустоў,
Дзе пяе салавей,
І шуміць, і грыміць…
(Срэбразвонны ручэй.)
“Ручэй” Я.Колас

6. Было ў салдата два полі,
поле, дзе кветкі ірваў,
бегаў …
(з сябрамі на волі,
і поле, дзе ён ваяваў.)
“Два полі”А. Вярцінскі
10 конкурс «Гарады»
Ад кожнай каманды запрашаю па два ўдзельнікі да дошкі. Ім трэба назваць назву горада, які пачынаецца з вызначанай літары. Хто хутчэй i правільна зробіць, той i будзе пераможцам.

